
KIRISH 

Jahonda aholi sonining ortib borish suratlari oqsilga boy bo‘lgan 

mahsulotlar ishlab chiqarish hajmini doimiy oshirib borishni taqozo 

etmoqda. Shu o‘rinda, oqsilga boy qishloq xo‘jaligi ekinlarning 

istiqbolli navlarini yetishtiriladigan hududlarning tabiiy iqlim sharoiti, 

xususan tashqi muhitning stress omillariga moslashtirishda zamonaviy 

ilmiy usullardan foydalanishga alohida e’tibor qaratish dunyo 

hamjamiyati oldida turgan muhim vazifalardan biridir. Shundan kelib 

chiqqan holda, insoniyatni oziq-ovqat mahsulotlari bilan ta’minlashda 

ekin maydonlariga soyaning hosildor, oqsil miqdori yuqori bo‘lgan 

navlarini ekish va turli tuproq iqlim sharoitiga moslashtirish hamda 

fiziologik xususiyatlarini tadqiq qilish ilmiy va amaliy ahamiyatga ega. 

 Dunyo miqyosida aholining oziq-ovqatga bo‘lgan talabini 

qondirish, xususan eng muhim  qishloq xo‘jalik ekinlaridan bo‘lgan, 

soyani yetishtirishda turli fitopatogen mikroorganizmlar katta salbiy 

ta’sir ko‘rsatmoqda. Moyli ekinlar  orasida soya yetarlicha o‘rinni 

egallab, uning donlari tarkibida 18-24%  yog‘, 36-40% oqsil, 26-34% 

uglevodlar va 5-8% minerallar mavjud [28].  

Dunyo bo‘yicha ishlab chiqarilayotgan o‘simlik moyining 60% ini 

soya moyi tashkil etadi. Soyaning fitopatogen mikroorganizmlar bilan 

zararlanishi hosildorlik miqdori va sifatining pasayishga, pirovard 

natijada, uni iste’mol qilish hajmi kamayishiga olib kelmoqda. Shuning 

uchun, soya navlari ichidan fitopatogen mikroorganizmlarga chidamli 

navlarni tanlab olish, ularni amaliyotga va seleksiya ishlariga 

boshlang‘ich ashyo sifatida tavsiya etish muhim ilmiy-amaliy ahamiyat 

kasb etadi. Shu nuqtai nazardan O‘zbekiston sharoitida dukkakli ekin 

soyaning mahalliy navlarini fitopatogen zamburug‘larga chidamli 

donor genotiplarini aniqlash va seleksiya ishlariga tavsiya etish 

istiqbolli yo‘nalishdan biri hisoblanadi. 

Jahonda soya yetishtirishni  yanada rivojlantirish, don hosildorligi 

va sifatini oshirish, turli stress omillarga tabiiy bardoshli yangi navlarni 


